
La Mesa del Parlament, en la sessió tinguda el dia 12 de juliol de 2011, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya; l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de modificació  de la Llei 4/2008, del 24 d’abril, del llibre tercer del Codi civil de Catalunya, relatiu a les persones jurídiques (tram. 200-00007/09), aprovada pel Ple del Parlament en la sessió del dia 6 de juliol de 2011:



«Lei de modificacion dera Lei 4/2008, deth 24 d’abriu, deth libre tresau deth Còdi civiu de Catalonha, relatiu as persones jurídiques


Preambul

Er apartat 1 dera disposicion transitòria prumèra dera Lei 4/2008, deth 24 d’abriu, deth libre tresau deth Còdi civiu de Catalonha, relatiu as persones juridiques, dispòse que, sense perjudici de çò qu’establís era disposicion finau prumèra, es associacions e es fondacions ja constituïdes subjèctes as disposicions deth libre tresau deth Còdi civiu  an d’adaptar es estatuts e an d’inscríuer aguesta adaptacion en registre corresponent, s’ei de besonh, en tèrme de tres ans a compdar dera entrada en vigor dera Lei.
Era Lei 4/2008 entrèc en vigor eth 2 d’agost de 2008 e, donques, eth periòde d’adaptacion des estatuts d’associacions e fondacions acabe eth 2 d’agost de 2011, tèrme qu’ei deth tot insufisent pr’amor qu’es entitats poguen aprovar e presentar, s’ei de besonh, es adaptacions estatutàries corresponentes.
Era non-adaptacion des estatuts des associacions e fondacions en tèrme establit a conseqüéncies importantes. Per ço qu’ei des fondacions, es que non adapten es estatuts e non les inscriuen non pòden obtier ajudes ne subvencions dera Administracion dera Generalitat; atau madeish, era non-adaptacion mencionada pòt constituïr un incompliment grèu des pròpries obligacions deth cargue de patron, que pòt legitimar eth Protectorat entà exercir es accions legaus que corresponen. En çò que tanh as associacions que non adapten es estatuts en tèrme mencionat, pèrden es beneficis derivadi dera publicitat registrau e non pòden arrecéber subvencions dera Administracion dera Generalitat.
En tot tier en compde es importants efèctes negatius que compòrte era non-adaptacion des estatuts en tèrme fixat, era finalizacion imminent d’aguest tèrme e era complexitat d’aguest procès, resulte deth tot procedent prorogar-lo.


Article unic. Modificacion dera Lei 4/2008

Se modifique er apartat 1 dera disposicion transitòria prumèra dera Lei 4/2008, deth 24 d’abriu, deth libre tresau deth Còdi civiu de Catalonha, relatiu as persones juridiques, que rèste redigit dera manèra següenta: 
«1. Sense perjudici de çò qu’establís era disposicion finau prumèra, es associacions e es fondacions ja constituïdes subjèctes as disposicions deth libre tresau deth Còdi civiu an d’adaptar es estatuts e an d’inscríuer aguesta adaptacion en registre corresponent, s’ei de besonh, abans deth 31 de deseme de 2012.»


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.»


Palau del Parlament, 12 de juliol de 2011


El secretari primer	La presidenta del Parlament





Jordi Cornet i Serra	Núria de Gispert i Català

